Парламенттік Фракция мүшесі З.Балиева Алматы қаласының  Балаларды ерте оңалту орталығының ұжымымен кездесті  
2019 жылғы 19 тамыз күні Алматы қаласында ҚР Парламенті Мәжілісінің депутаты, «Nur Otan» партиясы Фракциясының мүшесі Зағипа Балиева Балаларды ерте оңалту орталығының ұжымымен кездесті. 
 Кездесу барысында З.Балиева Парламент Мәжілісінің негізгі қызметі туралы, мемлекеттік бағдарламалардың іске асырылуы, міндетті әлеуметтік сақтандыру сұрақтары туралы сөз қозғап, сондай-ақ жүйелі реформаларды жалғастырудың маңыздылығына тоқталды.
Орталық 75 балаға арналған, мұнда балалар 15 күннен ем алады. 3-тен 7 жасқа дейінгі балалар қабылданады. Орталықта медициналық қызметкерлерден басқа балалармен ұстаздар, логопедтер мен психологтар жұмыс істейді.  Сонымен қатар, орталықта арнайы сенсорлы бөлмеде сөйлеу қабілеті төмен балаларға жеке және топтық сабақтар ұйымдастырылады.  
Ұйым қызметкерлері өз тарапынан депутатқа денсаулық сақтау саласындағы ақпараттық жүйелер, қоғамдық көлік мәселесі, баспанамен қамтамасыз ету және жалақы мәселесіне қатысты сауалдарын қойды.
«Бүгін жұмыс сапары аясында Балаларды ерте оңалту орталығына келдім. Бұл оңалту орталығы балаларымызға өте қажет. Алматының өзінде осындай төрт орталық бар. Сұрақтарды «Nur Otan» партиясымен бірлесе қарастырып, орталық аппаратқа жолдаймыз және Мәжілісте, үкімет аясында көтереміз. 
Орталықта 65 бала бар, жағдайлары жақсы. Міндетті түрде тек қана қалада емес, аймақтарға да барып жүрміз. Сайлаушылармен кездесу барысында түрлі сұрақтар туындайды, әсіресе, әлеуметтік төлемдер мәселесі, жер, баспана  мәселесі көтеріледі. Өткен жылы денсаулық саласындағы қызметкерлердің жалақы 30 %-ға көтерілді. Енді міне мұғалімдерге жағдай жасалып жатыр, олардың жалақысы          4 жылдың ішінде екі есеге көтерілетін болады», - деді З. Балиева.  

Сондай-ақ, кездесу барысында балалардың кешенді көмек алуға мүмкіндігі болуы үшін осындай орталықтардың көпсалалық бағытқа ауысуы қажет екендігі де  атап өтілді.               

